
 

Pou Piblikasyon Imedya: 13/04/2017 GOUVÈNÈ ANDREW M. CUOMO 
  

Eta New York | Chanm Ekzekitif 

Andrew M. Cuomo | Gouvènè 
 

GOUVÈNÈ CUOMO ANONSE FINANSMAN POU FÈM NAN REJYON SOUTHERN 
TIER YO POU REPONN A ENPAK CHANJMAN KLIMATIK LA YO 

 
Plis pase $390,000 Pral Ede Uit Fèm Diminye Enpak Anviwonnmantal yo epi pou 

yo Pi Byen Prepare yo ak Rekipere yo apre Kondisyon Move Tan Ekstrèm yo 
 

Pwojè yo Kore Konsantrasyon Rejyonal la sou Devlopman Agrikòl la, nan Kad 
Southern Tier Soaring la nan Inisyativ Revitalizasyon Rejyon Nò a (Upstate 

Revitalization Initiative)  

 
Jodi a, Gouvènè Andrew M. Cuomo te anonse uit fèm nan Konte Schuyler, Broome ak 
Chenango pral benefisye plis pase $390,000 yo te akòde atravè dezyèm faz Pwogram 
Sibvansyon Agrikilti ki Rezistan a Chanjman Klimatik la (Climate Resilient Farming 
Grant Program). Gouvènè a te lanse pwogram nan an 2015 pou ede fèm yo diminye 
enpak operasyon yo gen sou anviwonnman an epi pou yo pi byen prepare yo ak 
rekipere yo apre kondisyon move tan ekstrèm yo.  
 
“Finansman sa pral ede pwoteje epi prezève resous natirèl New York yo lè yo sipòte 
fèm yo, epi abòde pwoblèm kondisyon ak defi chanjman klimatik enprevizib yo,” 
Gouvènè Cuomo te di. “Pandan New York ap kontinye trase chemen anvè 
pwoteksyon anviwònman pou peyi a, sibvansyon sa yo non sèlman pral apiye efò nou 
ap fè pou nou kreye yon eta ki pi pwòp, pi vèt, pi rezistan – men y ap satisfè priyorite 
rejyon Southern Tier yo ak plan direktè Inisyativ Revitalizasyon Rejyon Nò a tou, pou 
devlope endistri agrikòl la epi ranfòse ekonomi an.” 
 
Kòm yon pati nan dezyèm faz finansman an, yo te akòde Distri Konsèvasyon Tèren 
Agrikòl ak Dlo (County Soil and Water Conservation Districts) ki nan sis rejyon atravè 
eta a yo plis pase $1.5 milyon ototal nan sibvansyon nan non agrilkiltè ki nan youn nan 
kategori pwojè sa yo: kouvèti estokaj ak evazman dechè agrikòl, jesyon dlo nan fèm yo, 
ak sistèm sante tèren agrikòl yo.  
 
Pwojè ki jwenn sibvansyon nan rejyon Southern Tier yo gen ladan: 
 
Distri Konsèvasyon Tèren Agrikòl ak Dlo Konte Schuyler (Schuyler County Soil 
and Water Conservation District) 
 



$295,200 – Distri a pral travay ak yon fèm pwodwi letye pou yo enstale yon kouvèti 
estokaj fimye ak sistèm evazman ki pral redwi degajman metán k ap soti nan estokaj 
fimye fèm yo nan yon fason konsiderab, redwi enkyetid sou pwoblèm kalite dlo yo, ak 
resikle dlo lapli pwòp/dlo pwòp nèj ki fonn yo pou yo itilize nan irigasyon ak pwomouvwa 
fason pou ekonomize enèji yo. 
 
Distri Konsèvasyon Tèren Agrikòl ak Dlo Konte Broome lan (Broome County Soil 
and Water Conservation District) 
 
$28,775 – Distri a pral travay ak twa fèm pou plante danre entèmedyè pou amelyore 
sante tèren agrikòl yo, redwi ewozyon ak ogmante matyè òganik nan tèren agrikòl yo. 
 
Distri Konsèvasyon Tèren Agrikòl ak Dlo Konte Chenango a (Chenango County 
Soil and Water Conservation District) 
 
$67,716 – Distri a pral travay ak kat fèm pou plante 1,015 kawo danre entèmedyè 
pandan yon peryòd twa zan pou amelyre kalite tèren agrikòl yo, redwi ewozyon, 
ogmante matyè òganik nan tèren agrikòl yo ak amelyore resistans fèm nan pandan 
peryòd inondasyon ak sechrès yo. 
 
Pwojè ki jwenn sibvansyon yo konsantre sou rediksyon emisyon gaz a efè sèr yo ak 
pwomosyon fason pou fè ekonomi enèji ak sou sante tèren agrikòl la yo. De nan pwojè 
ki jwenn sibvansyon an yo konsantre tou sou danre entèmedyè pou diminye efè peryòd 
sechrès oswa inondasyon yo gen sou rekòt ak betay yo apre kondisyon sechrès grav 
sezon ete ki sot pase a. 
 
Pwogram Sibvansyon Agrikilti ki Rezistan a Chanjman Klimatik la finanse atravè Fon 
Pwoteksyon Anviwonnmantal Eta a (State’s Environmental Protection Fund), epi yo te 
premye anonse l atravè Pwogram Opòtinite Gouvènè Cuomo a. Pandan Semèn Latè a 
nan mwa Avril 2015 lan, Gouvènè a te anonse $1.4 milyon nan prim sibvasyon atravè 
premye faz pwogram nan pou sipòte 11 pwojè ki nan fèm yo atravè senk rejyon. Tout 
11 pwojè yo aktyèlman ankou pou ede redwi emisyon gaz a efè sèr yo, epi diminye 
enkyetid sou pwoblèm kalite dlo ak kalite tèren agrikòl yo. 
 
Richard A. Ball, ki se Komisè Agrikòl Eta a (State Agriculture), te di, “Fèm New 
York yo te sibi kondisyon sechrès san presedan pandan sezon ete ki sot pase a, epi 
gen anpil ki te pèdi rekòt yo, sa ki te ogmante depans yo. Pwogram sibvansyon sa a 
pral ede agrikiltè yo jere pi byen lè gen sechrès ak inondasyon k ap vin pi komen yo, 
pandan y ap diminye enpak yo gen sou anviwonnman yo epi pwoteje resous natirèl ki 
ozalantou yo.” 
 
Prezidan Komite Agrikòl Sena a (Senate Agriculture Committee), Patty Ritchie te 
di, “Sechrès devastan ane pase a yo te afekte agrikiltè atravè eta a yo gravman epi 
jiskaprezan yo toujou ap chache rekipere yo de efè li kite deyè yo. Mwen ta renmen 
remèsye Gouvènè Cuomo ansanm ak Komisè Ball paske yo rekonèt nesesite 
finansman ki enpòtan anpil sa, ki pral pèmèt agrikiltè yo prepare yo pi byen epi gen 
zouti ki nesesè pou pwoteje tèt yo kont nenpòt kondisyon move tan ekstrèm yo ta ka 
rankontre.” 
 



Bill Magee, ki se Prezidan Komite Agrikòl Asanble a (Assembly Agriculture 
Committee), te di, “Pandan y ap kontinye prepare epi adapte yo a chanjman nan 
anviwònman yo, agrikiltè New York yo ki ap fè fas a defi chanjman klimatik yo pral plis 
kapab jere enpak negatif kondisyon move tan ekstrèm yo lakoz, tankou inondasyon ak 
sechrès, avèk yon kout pous ki soti nan Pwogram Sibvansyon Agrikilti ki Rezistan a 
Chanjman Klimatik la.” 
 
Dale Stein, ki se Prezidan Komite Konsèvasyon Tèren Agrikòl ak Dlo yo nan Eta 
New York (New York State Soil and Water Conservation Committee), te di, 
“Pwogram Agrikilti ki Rezistan a Chanjman Klimatik la se yon pwogram inovatif ki ap 
ede agrikiltè New York yo adapte fèm yo a chanjman klimatik la yo. Atravè pwogram 
nan, fèm yo ap kapab reyalize pwojè ki ap ede yo jere danre yo pandan peryòd 
kondisyon move tan ekstrèm yo, soti depi nan gwo tanpèt yo rive nan peryòd sechrès 
yo, epi ki ap redwi pwodiksyon gaz a efè sèr yo ak pwomouvwa ogmantasyon sante 
tèren agrikòl yo. Eta New York la ap gide peyi a pou ede fèm yo prezève, pwoteje epi 
pwomouvwa anviwonnman an pou jenerasyon k ap vini apre nou yo.” 
 
David Fisher, Prezidan Biwo Agrikòl New York la (New York Farm Bureau), te 
di, “Pandan lontan, agrikiltè yo t ap fè fas ak tout sa Manman Lanati te lage nan men 
yo, men kondisyon move tan pandan ane ki sot pase yo te vrèman difisil epi yo te 
ekstrèm. Pwogram Sibvansyon Agrikilti ki Rezistan ak Chanjman Klimatik la ap ede fèm 
New York yo kontinye trase chemen nan metriz jesyon anviwonman pandan l ap 
amelyore kapasite yo kont kondisyon move tan yo, ke se sezon lapli oswa sechrès ki ka 
menase sibzistans yo.” 
 
Jerry Verrigni, Schuyler Manadjè Konte Tèren Agrikòl ak Dlo Distri a, te di, “Se yon 
bèl opòtinite pou nou patisipe nan Pwogram Sibvansyon Agrikilti ki Rezistan ak 
Chanjman Klimatik la. Apwòch prevantatif inik sa a ap benefisye non sèlman sektè 
agrikòl la, ki se youn nan pi gwo endistri nan Eta a, men l ap founi tou anpil benefis pou 
kominote nou an tout antye sou fòm rezistans a inondasyon, ansanm ak pwoteksyon 
kalite dlo ak kalite lè a. Jan anpil tanpèt kout dire gwo entansite yo ap ogmante nan 
rejyon nou an konsa, sa rann jan de pwogram sa a vin gen pi gwo priyorite pou 
kominote nou an.” 
 
Akselere Southern Tier Soaring 
Anons jodi a vin konplemante pwojè “Southern Tier Soaring”, ki se plan direktè global 
rejyon an pou jenere kwasans ekonomik ki djanm ansanm ak devlòpman kominote a. 
Eta te deja envesti plis pase $3.1 milya nan rejyon an depi 2012 jete baz pou plan – 
atire fòs travay ki gen talan, devlopman biznis epi pwomouvwa inovasyon. Jounen jodi 
a, chomaj la desann nan pi ba nivo li depi anvan Gran Resesyon an; taks sou revni 
pèsonèl ak taks sou antrepriz yo bese; epi biznis yo ap chwazi zòn tankou Binghamton, 
Johnson City ak Corning kòm destinasyon pou devlope epi envesti. 
 
Koulye a, rejyon an ap akselere siksè Southern Tier Soaring ak yon envèstisman eta 
$500 milyon atravè Inisyativ Revitalisation Eta a, Gouvènman Cuomo te asire sa nan 
Desanm 2015. Envestisman $500 milyon eta a pral ankouraje biznis prive yo pou yo 
envesti plis pase $2.5 milya – epi plan rejyon an, jan li te soumèt la, gen pwojè pou bay 
jiska 10,200 nouvo pòs travay. W’ap plis enfòmasyon ki disponib isit la. 

http://regionalcouncils.ny.gov/content/southern-tier

